Նախագիծ

ԱՐՁԱՆԱԳՐՈՒԹՅՈՒՆ

ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅՈՒՆՈՒՄ ԱՊՐԱՆՔՆԵՐԻ ԾԱԳՄԱՆ ԵՐԿՐԻ ՈՐՈՇՄԱՆ ԿԱՆՈՆՆԵՐԻ ՄԱՍԻՆ 2009 ԹՎԱԿԱՆԻ ՆՈՅԵՄԲԵՐԻ 20-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

2009 թվականի նոյեմբերի 20-ի Անկախ պետությունների համագործակցությունում ապրանքների ծագման երկրի որոշման Կանոնների մասին համաձայնագրի (այսուհետ` Համաձայնագիր) մասնակից պետությունների Կառավարությունները, այսուհետ` Կողմեր,

համաձայնեցին ներքոհիշյալի մասին.

Հոդված 1

Ապրանքների ծագման երկրի որոշման Կանոններում (այսուհետ` Կանոններ), որը հանդիսանում է Համաձայնագրի անբաժանելի մաս, կատարել հետևյալ փոփոխությունները.

1. Կանոնների 1-ին Բաժինը լրացնել հետևյալ հասկացություններով.

«ապրանքի ծագման երկրի մասին փաստաթուղթ – ապրանքի ծագման երկրի հավաստագիր կամ ապրանքի ծագման հայտարարագիր,


ստուգող (վերիֆիկացնող) մարմին – Համաձայնագրի մասնակից պետության կողմից լիազորված պետական մարմին սույն Կանոններով նախատեսված` ապրանքի
ծագման մասին փաստաթղթերի տրման հիմնավորվածության, դրանց մեջ պարունակող տեղեկատվությունների հավաստիության վերահսկողություն իրականացնելու, ինչպես նաև արտադրողների կողմից ապրանքների ծագման երկրի որոշման չափանիշների կատարման ստուգումն իրականացնելու համար»:
2. Կանոնների 5.1 ենթակետը շարադրել հետևյալ բովանդակությամբ.


«5.1
. Համաձայնագրի մասնակից պետությունների մաքսային տարածքներում ապրանքն օգտվում է ազատ առևտրի ռեժիմից, եթե

ա/ ապրանքն արտահանվում է Համաձայնագրի մեկ մասնակից պետության մաքսային տարածքից Համաձայնագրի մեկ մասնակից պետության ռեզիդենտի և Համաձայնագրի մյուս մասնակից պետության ռեզիդենտի միջև կնքված պայմանագրի/կոնտրակտի հիման վրա և ներմուծվում Համաձայնագրի մյուս մասնակից պետության մաքսային տարածք: Սույն Կանոնների 8.5 և 8.6 ենթակետերում նշված դեպքերում նման պայմանագիրը կարող է կնքվել ապրանքի արտահանումից հետո,

բ/ արտաքին առևտրական պայմանագրին/գործարքին համապատասխան, ինչպես նաև Համաձայնագրի մասնակից պետությունների ազգային օրենսդրությամբ նախատեսված այլ դեպքերում, ապրանքի հանդեպ սեփականության իրավունքը պատկանում է այն անձին, որը համարվում է Համաձայնագրի մասնակից պետության ռեզիդենտ,


գ/
 ապրանքը արտահանվում է (ներմուծվում է) Համաձայնագրի մեկ մասնակից պետության մաքսային տարածքից Համաձայնագրի մյուս մասնակից պետության մաքսային տարածք  ռեզիդենտ հանդիսացող ֆիզիկական անձի կողմից,


դ/ ապրանքը դուրս չի գալիս Համաձայնագրի մասնակից պետությունների տարածքներից` բացառությամբ այն դեպքերի, երբ ապրանքը գտնվում կամ տեղափոխվում է երրորդ երկրների տարածքներով մաքսային հսկողությամբ` փաստաթղթերով հաստատված այն երկրների մաքսային մարմինների կողմից, որոնց տարածքներով իրականացվում է ապրանքի մատակարարումը: Ընդ որում, ապրանքը պետք է չփոփոխվի և դրա հանդեպ չպետք է կատարվի որևէ գործողություններ, բացառությամբ` ապրանքի փոխաբեռնման և պահպանվածության  ապահովման գործողությունների,


ե/ ապրանքը համապատասխանում է սույն Կանոններով նախատեսված`  ապրանքի ծագման երկրի որոշման չափանիշներին,


զ/ ապրանքի հանդեպ ներկայացված է սույն Կանոնների 6.1 և 6.2 ենթակետերին համապատասխան ապրանքի ծագման մասին փաստաթուղթ»:

3. Հանել Կանոնների 5.2 ենթակետը:

4. Գործող Կանոնների 5.3 և 5.4 ենթակետերը համարել համապատասխանաբար 5.2 և 5.3 ենթակետեր:

5. Կանոնների 6.2 ենթակետը շարադրել հետևյալ բովանդակությամբ.

«6.2. Ազատ առևտրի ռեժիմի տրամադրման նպատակով` որպես ներմուծվող ապրանքի ծագման երկիրը հավաստող փաստաթուղթ կարող է ներկայացվել ապրանքի ծագման մասին հայտարարագիրը, եթե այդպիսի ապրանքների, որոնք ծագած են Համաձայնագրի մասնակից պետություններից և հայտարարագրված են ապրանքների միևնույն խմբաքանակում, ընդհանուր արժեքը չի գերազանցում 5 000 (հինգ հազար) ԱՄՆ դոլարին համարժեք գումարը:

Այն դեպքում, երբ ապրանքների ընդհանուր արժեքը հայտարարագրված է ԱՄՆ դոլարից տարբեր տարադրամով, տարադրամի գումարը ԱՄՆ դոլարով վերահաշվարկման համար կիրառվում է ներմուծվող երկրի մաքսային մարմինների մաքսային հայտարարագրի գրանցման օրվա համար գործող տարադրամի փոխարժեքը` տվյալ երկրի ազգային օրենսդրությանը համապատասխան:


Այն դեպքում, երբ որպես ապրանքների ծագման երկիրը հաստատող փաստաթուղթներ տրամադրված է ապրանքի ծագման մասին հայտարարագիրը և այդ հայտարարագրում հայտնաբերվել են այնպիսի հատկանիշներ, որ ապրանքների ծագման երկրի մասին հայտարարագրված տեղեկությունները հավաստի չեն, ներմուծող երկրի մաքսային մարմինների հիմնավորված պահանջով ներկայացվում է CT-1 ձևի հավաստագիրը:

Այն դեպքերը, երբ ապրանքների ծագման մասին փաստաթղթերի ներկայացումը պարտադիր չէ, որոշվում են Համաձայնագրի մասնակից պետությունների ազգային օրենսդրությանը համապատասխան: 

Ապրանքի ծագման մասին հայտարարագրի պատճենը, ինչպես նաև դրա հետ կապված ապրանքի ծագումը հավաստող ցանկացած փաստաթղթերը պահպանվում են արտահանողի մոտ` ապրանքի ծագման մասին հայտարարագրի կազմման օրվանից ոչ պակաս, քան 3 տարի:

6. Կանոնների 6.7 ենթակետը շարադրել հետևյալ բովանդակությամբ.


«6.7. Ապրանքի ծագման մասին փաստաթղթի իսկության կամ դրա մեջ ներառված տեղեկատվությունների հավաստիության, ինչպես նաև սույն Կանոններին համապատասխան ապրանքների ծագման երկրի որոշման չափանիշների կատարման վերաբերյալ կասկածներ առաջանալու դեպքում, ներմուծող երկրի մաքսային մարմինը կարող է  հարցում ուղղել արտահանող երկրի լիազոր կամ ստուգող (վերիֆիկացնող) մարմնին հիմնավորված հարցումով հայտնել լրացուցիչ կամ պարզաբանող տեղեկատվություններ, ներառյալ այն հարցումները, որոնք կապված են հասարակ ընտրովի ստուգումների հետ և որոնց պատասխանը պետք է ներկայացվի այդպիսի հարցումը մաքսային մարմնի կողմից գրանցման օրվանից չորս ամսվա ընթացքում:


Մաքսային մարմնի կողմից պահանջվող տեղեկատվությունը պետք է վերաբերի անմիջականորեն ապրանքի ծագման մասին ստուգվող փաստաթղթի իսկությունը պարզելուն, դրա մեջ ներառված տեղեկատվության ճշգրտմանը կամ ստուգմանը կամ ապրանքների ծագման երկրի որոշման չափանիշների կատարման ստուգմանը:

Հարցման վերաբերյալ պատասխանը պետք է պարունակի ներմուծող երկրի մաքսային մարմինների կողմից պահանջվող ամբողջ անհրաժեշտ տեղեկատվությունը, բացառությամբ տեղեկատվության, որը չի ազդում ապրանքների ծագման երկրի որոշման վրա, որոնց վերաբերյալ ուղղվել է հարցումը:

Չորս ամսվա ընթացքում հարցման վերաբերյալ պատասխանը, որի տրամադրումը նախատեսված է սույն կետի առաջին պարբերությամբ, չստանալու դեպքում, կամ եթե հարցման վերաբերյալ ստացված պատասխանը թույլ չի տալիս պարզել ապրանքի ծագման երկրի մասին փաստաթղթի և/կամ ապրանքների ծագման երկրի որոշման չափորոշիչների կատարման իսկությունը, ներմուծող երկրի մաքսային մարմինը պետք է լրացուցիչ հարցում ուղղի լիազոր կամ ստուգող (վերիֆիկացնող մարմնին):»:
7. Կանոնների 8.1 ենթակետը շարադրել հետևյալ բովանդակությամբ.


«8.1. СТ-1 ձևի հավաստագիրը կարող է տրամադրվել ապրանքն արտահանելուց հետո` հայտարարատուի (դեկլարանտի) գրավոր դիմումի հիման վրա: Այս դեպքում հայտարարատուն (դեկլարանտը) լիազոր մարմնին լրացուցիչ ներկայացնում է ապրանքն ուղեկցող փաստաթողթը` մաքսայինի նշումով, որը հաստատում է  ապրանքի փաստացի արտահանումը: Էլոկտրոնային հայտարարագրման ժամանակ կարող է ներկայացվել սահմանը հատելու մասին մաքսային մարմնի էլեկտրոնային ծանուցումը: Այն դեպքում, երբ Համաձայնագրի մասնակից երկրներից ապրանքը ներմուծելու ժամանակ չի կիրառվում մաքսային հայտարարագրումը, լիազոր մարմնին ներկայացնում են Համաձայնագրի այդպիսի մասնակից պետության տարածքից ապրանքը բեռնելու վերաբերյալ վկայող փաստաթղթեր:

Վերը նշված դեպքերում СТ-1 ձևի 5-րդ սյունակում նշվում է ` «Տրամադրված է հետագայում»:
Հոդված 2

Սույն Արձանագրությունը ժամանակավորապես կիրառվում է ստորագրման օրվանից 60 օր հետո և ուժի մեջ է մտնում այն ստորագրած  Կողմերի ուժի մեջ մտնելու համար անհրաժեշտ ներպետական ընթացակարգերի կատարման մասին երրորդ ծանուցումը ավանդապահի կողմից  ստանալու օրվանից 30  օր հետո:


Ներպետական ընթացակարգերն ավելի ուշ կատարած Կողմերի համար սույն Արձանագրությունն ուժի մեջ է մտնում համապատասխան փաստաթղթերը ավանդապահի կողմից ստանալու օրվանից 30  օր հետո:


Կատարված է Աշխաբադ քաղաքում 2014 թվականի նոյեմբերի 21-ին, մեկ բնօրինակով` ռուսերեն: Բնօրինակը պահվում է Անկախ պետությունների համագործակցության Գործադիր կոմիտեում, որը սույն Արձանագրությունը ստորագրած յուրաքանչյուր պետությանը կուղարկի դրա հաստատված պատճենը:
	Ադրբեջանի Հանրապետության կառավարության կողմից

	Ռուսաստանի Դաշնության կառավարության կողմից


	Հայաստանի Հանրապետության կառավարության կողմից

	Տաջիկստանի Հանրապետության

կառավարության կողմից


	Բելառուսի Հանրապետության կառավարության կողմից

	Թուրքմենստանի

կառավարության կողմից


	Ղազախստանի Հանրապետության կառավարության կողմից
	Ուզբեկստանի Հանրապետության կառավարության կողմից


	Ղրղզստանի Հանրապետության կառավարության կողմից
Մոլդովայի Հանրապետության կառավարության կողմից
	Ուկրաինայի

կառավարության կողմից



�Եթե նույնիսկ սույն Կանոնների 5.1 ենթակետի «ա»-«ե» ենթակետերով նախատեսված պայմաններից որևէ մեկը չի կատարվում, ապա դիմողի (հայտարարատուի) խնդրանքով լիազոր մարմնի կողմից տրամադրվում է ընհանուր ձևի (առանց  CT-1 հապավումների) ապրանքի ծագման մասին հավաստագրեր` արտահանող երկրի ազգային օրենսդրությանը համապատասխան: Այդ դեպքում ապրանքը չի կարող օգտվել ազատ առևտրի ռեժիմից` Համաձայնագրի մասնակից պետությունների մաքսային տարածքներում:


�«գ» ենթակետը կիրառվում է միայն այն դեպքում, եթե ապրանքն արտահանվում է (ներմուծվում է) ֆիզիկական անձի կողմից:





